
        Amaran!    

         Pihak Jabatan Agama Islam Perak tidak bertanggungjawab ke atas sebarang penambahan ayat selain daripada kandungan khutbah yang dikeluarkan. 

"PERSIAPAN MENYAMBUT HARI KEMENANGAN" 
7 Mei 2021 / 25 Ramadan 1442 

    

 َ 1الحَْمْدُ لَِلّ
ي هَدَانََ لَهذََا وَمَا كُناّ لَنََْتَدَيَ لوَْلََ أَنْ هَدَانََ الِّلُ     لَّ اللُ ، الََّّ

ِ
لَََ ا
ِ
، أَشْهدَُ أَنْ لََ ا

. وَحْدَهُ لََ  .وَأَشْهدَُ أَنّ مُحَ  شََيَكَْ لََُ ْ وَبََرَكْ علَََ  مّدًا عَبْدُهُ وَرَسُوْلَُُ اللِّٰهُمّ صَلَِ وَسَلَِّ

دَنََ مُحَمّد   يَِ بَهَ  2س َ عَيْْ. أَمّا بعَْدُ، وَعلَََ أ لَََ وَصََْ اَ الْ  أَجَْْ يَّّيَ ونَ مُ لَ سْ مُ فيََا أ يُّه
ِ
، أُوْصَيْكُُْ وَا

يْطَانَ الرِجَيْ وَطَاعَتَهَ لعََلكُُّْ تفُْلَحُوْنَ.  3بَتَقْوَى اللَ   :قاَل اُلل تعََالََ: أَعُوذُ بََلَله مَنَ الش ّ

 نم نخ نح نج  مي مى مم مخمح مج لي لى لملخ
    )1ayat  srA-Surah Al-3(4                                                                               هج ني نى

 

Maksudnya: Demi masa. Sesungguhnya manusia itu dalam kerugian. Kecuali orang yang 

beriman dan beramal soleh, dan saling berpesan dengan kebenaran, dan saling berpesan 

dengan kesabaran.                                                                                  (Surah Al-Asr ayat 1-3) 

 

Sidang Jumaat yang dirahmati Allah, 

     Marilah kita sama-sama tingkatkan ketakwaan ke hadrat Allah SWT dengan mentaati 

segala perintah Nya dan menjauhi segala larangan Nya.  Hari ini merupakan Jumaat terakhir 

bulan Ramadan tahun ini.  Dipohonkan semoga Allah SWT menerima segala amal kebaikan 

yang telah kita lakukan.  Mimbar pada hari ini akan membicarakan khutbah bertajuk 

“Persiapan Menyambut Hari Kemenangan”.  

 

Sidang Jumaat yang dimuliakan Allah,   

     Kita sedang berada di hujung mihrab Ramadan untuk melangkah ke serambi Syawal.  

Semoga kita dianugerahkan kebaikan Ramadan yang kini beransur pergi, serta kemenangan 

Syawal yang hakiki, hasil takwa dan mujahadah yang sudah kita lalui bersama. 

                                                           
1 Memuji Allah 
2 Selawat ke atas Nabi Muhammad SAW 
3 Pesan Taqwa 
4 Ayat Al-Quran 

     Pada hari-hari terakhir Ramadan ini, sewajarnya kita bersyukur kerana dikurniakan usia 

dan kesihatan berupaya melakukan ibadah puasa yang turut dilengkapi dengan ibadah-ibadah 

yang sangat dituntut untuk dilakukan sepanjang Ramadan, bersolat jemaah, bersolat tarawih, 

bertadarus, berqiamullail dan melipat ganda sedekah. Contohilah sunnah junjungan besar 

Nabi Muhammad SAW apabila memasuki sepuluh hari terakhir Ramadan.  Antara sunnah 

Rasulullah SAW pada hujung Ramadan ialah amalan beriktikaf dan memburu Lailatulqadar 

yang lebih baik daripada 1000 bulan. Sayidatina Aisyah RA meriwayatkan bahawa: 

ع زَّ و ج لَّ ... اللَّّ   ت  و فَّاه   حتَّّ  ر م ض ان ، مِن الأو اخِر   الع شْر   ي  عْت كِف   كان  صلى الله عليه وسلم أنَّ النبيَّ   
Maksudnya: Sesungguhnya Nabi SAW beriktikaf pada sepuluh hari terakhir bulan Ramadan 

sehinggalah baginda wafat dan kembali bertemu Allah Azzawajalla ...     (Riwayat Muslim 1172) 

     Berakhirnya Ramadan, bukan bermakna terhenti pula segala amalan ibadah.  Di sebaliknya 

kita hendaklah berazam untuk terus meningkatkan ibadah meskipun Ramadan sudah berlalu. 

Sabda Nabi SAW: 

 ص احِب ه ، وإنْ ق لَّ  عليه د او م   ما اللِ الع م لِ إلى  أ ح ب  
Maksudnya: Sebaik-baik amalan yang disukai Allah ialah apa yang dilakukan secara 

berterusan dan istiqamah, walaupun sedikit.                                              (Riwayat Muslim 782) 

     Mudah-mudahan kita tergolong dalam kalangan hamba Allah yang tetap istiqamah 

beribadah sampai datangnya ajal, selaras dengan firman Nya dalam surah Al Hijr ayat 99: 

 ثز ثر تي تى تن تم                                       

Maksudnya: Dan sembahlah Tuhan mu sampai datang kepada mu Al-Yaqin (yakni ajal).”  

Kaum Muslimin yang dirahmati Allah, 

     Hari Raya Aidilfitri dijangkakan jatuh pada hari Khamis 13 Mei. Hari Raya Aidilfitri ialah hari 

kemenangan membesarkan Allah SWT. Hari Raya ialah hari kemenangan kerana berjaya 

melepasi tarbiah Ramadan dan menjulang piala takwa.  Takwa merupakan matlamat akhir 

ibadah berpuasa.  Allah SWT menjelaskan beberapa ciri orang bertakwa menerusi ayat 134 

surah Ali Imran:  

 يي يى يميخ يح يج هي هى هم هج ني  نى نم
   رٰ ذٰ

Maksudnya: (Orang yang bertakwa itu ialah) orang-orang yang menafkahkan hartanya pada 

saat senang dan susah, dan orang-orang yang menahan amarahnya dan memaafkan 

kesalahan orang. Allah menyukai orang-orang yang berbuat kebajikan. 

     Ayat ini memaparkan tiga sifat orang bertakwa. Pertama, suka bersedekah baik ketika 

senang ataupun susah; kedua, mampu menahan amarah; dan ketiga, memaafkan kesalahan 

orang lain. 

     Insan bertakwa memiliki jiwa yang bersimpati sesama insan, memiliki daya memahami 

emosi sesama insan, serta rela berkorban untuk insan lain, bersedia memberi tidak hanya 

kepada orang yang dikenali atau dicintai, tetapi bersedia memberi kepada orang yang 

memerlukan. Dalam hubungan Ramadan dan Aidilfitri, sifat takwa bersedekah ini terlihat 

melalui syariat menunaikan zakat fitrah, yang menunjukkan sikap mengambil peduli terhadap 

golongan yang lemah lagi memerlukan.  Ibadah puasa menjadi sempurna dengan menunaikan 

zakat fitrah. 

     Insan bertakwa juga bersifat memaafkan kesalahan insan lain. Sepanjang Ramadan, umat 

Islam sangat dianjurkan memohon ampun kepada Allah SWT dengan membaca doa: 

ب  اْلع فْو  ف اعْف  ع نِّ اللَّه مَّ  إِنَّك  ع ف وٌّ تُِ   
Maksudnya: “Ya Allah, sesungguhnya Engkau Maha Pengampun, yang suka kepada orang 

yang meminta ampun, maka ampunilah daku.” 

     Perkataan ampun diulang tiga kali dalam doa tersebut, menunjukkan bahawa manusia 

sangat mendambakan keampunan daripada Allah SWT.  Memohon ampun membuktikan 

kerendahan diri seorang hamba yang banyak melakukan kesalahan dan kekhilafan. Doa ini 

turut mendidik kita untuk turut mengamalkan sikap pemaaf.  

     Amatlah bijaksana para ulama di tanah air kita, yang memperkenalkan budaya 

bersilaturahim dan saling memaafkan sempena sambutan Hari Raya.  Setelah kita memohon 

ampun daripada Allah SWT, kita pula dianjurkan mengamalkan sifat memaafkan. 

Sidang Jumaat yang dirahmati Allah, 

      Mengakhiri khutbah pertama ini, marilah kita memanjatkan syukur, kerana Allah SWT 

memberikan kesempatan kepada kita untuk menempuhi hari-hari terakhir Ramadan. Semoga 

kita diberi kekuatan untuk memanfaatkannya sebaik mungkin dan mengisinya dengan pelbagai 

amalan yang mengukuhkan ketaatan kita kepada ILAHI. 

كْرَ الحَْ  يَّّكُُْ بَمَا فَيْهَ مَنَ الْ يََّتَ وَالََِّ
ِ
يَْ وَتقَََّلَّ كَ بََرَكَ اُلل لَِْ وَلكَُُْ بََلقُْرْءَانَ العَْظَيَْ وَنفَعَنَِْ وَا

نهُّ هُوَ السّمَيْعُ 
ِ
ْ وَمَنْكُُْ تَلََوَتهَُ ا تَغْفَرُ اَلل العَْظَيَْ لَِْ مَنَِِ . أَقُوْلُ قوَْلَِْ هَذَا وَأَس ْ   وَلكَُُْ العَْلَيُْ

تَغْفَرُوْهُ  وَلَسَائَرَ  المُْسْلَمَيَْْ وَالمُْسْلَمَاتَ وَالمُْؤْمَنَيَْْ وَالمُْؤْمَناَتَ الَْحْيَاءَ مَنَْمُْ وَالَْمْوَاتَ فاَس ْ

نهُّ هُوَ الغَْفُوْرُ الرّحَيُْ 
ِ
 .ا

 

Khutbah Kedua 
 

 

ابَهَ أَهْلَ  5اَلحَْمْدُ للهَ  يَِدَنََ مُحَمّد  المُْصْطَفَى، وَعلَََ أ لَََ وَأَصََْ ُ علَََ س َ ْ وَأُسَلَِّ وَكَفَى، وَأُصَلَِِ

، وَأَشْهدَُ أ نّ  الوَْفاَ، لَّ اُلل وَحْدَهُ لََ شََيَكَْ لََُ
ِ
دَنََ مُحَمّدًا عَبْدُهُ  أَشْهدَُ أَنْ لََ اَلَََ ا يَِ س َ

دَنََ مُحَمّد   يَِ . اللهُمّ صَلَِ علَََ س َ ا أَمّا بعَْدُ،  6وَرَسُوْلَُُ ْ تسَْلَيْمًا كَثيًْْ ابَهَ وَسَلَِّ وَعلَََ اَلَََ وَأَصََْ

.  7فيََا عَبَادَ اَلل! اَتقُّوْا اللَ    وَكُوْنوُْا مَعَ الصّادَقَيَْْ
 

Kaum Muslimin yang dirahmati Allah, 

     Dunia masih bergelut menghadapi wabak virus Covid-19.  Negara masih belum berada 

dalam keadaan selesa.  Bilangan kes baharu terus meningkat.  Lebih membimbangkan 

bilangan kes meningkat dengan angka yang besar.  Hospital menghadapi keadaan semakin 

sesak untuk menyediakan katil, peralatan dan kakitangan dalam menghadapi gelombang 

kedua jangkitan yang semakin ganas merebak.  Kakitangan barisan hadapan, terutamanya 

para doktor, jururawat dan kakitangan pembantu di hospital menghadapi tekanan dan 

keletihan yang tidak dapat kita bayangkan, berkorban masa dan tenaga, serta menghadapi 

risiko tinggi jangkitan.  Ada di antara mereka yang terpaksa memisahkan diri dengan ahli 

keluarga sendiri apabila sampai ke rumah untuk mengelakkan jangkitan.   

 

                                                           
5 Memuji Allah 
6 Selawat ke atas Nabi Muhammad SAW 
7 Pesan Taqwa 

     Oleh itu, Aidilfitri hendaklah disambut dengan norma baharu dengan mematuhi peraturan-

peraturan yang ditetapkan oleh kerajaan.  Mimbar menasihatkan: 

 

Pertama: Kita bersyukur ke hadrat Ilahi kerana pada Ramadan tahun ini kita kembali 

berpeluang mengimarahkan masjid dan surau. 

Kedua:  Kita berdoa ke hadrat Ilahi agar pada 1 Syawal nanti, kita juga berpeluang melakukan 

Solat Sunat Aidilfitri di surau dan di masjid.  Untuk mengelakkan kesesakan dan menjamin 

jarak fizikal dipatuhi, Mimbar menggalakkan agar tempat Solat Sunat Aidilfitri diperbanyakkan, 

termasuk menggunakan dewan-dewan orang ramai dan dewan-dewan di bangunan sekolah 

atau pejabat mengikut kesesuaian. 

Ketiga:  Meminimumkan perbuatan kunjungi mengunjungi antara rumah, dibatasi kepada ahli-

ahli keluarga terdekat sahaja. 

Keempat:  Bertakbir dan bertahmid di rumah masing-masing sesama ahli keluarga tanpa perlu 

berkunjung dari rumah ke rumah. 

Kelima:  Berwaspada, ingatkan sesama ahli keluarga, sanak saudara dan jiran tetangga, 

elakkan berkunjung ke tempat orang ramai, sentiasa menjaga kebersihan, mendaftar diri dan 

tampil ke hadapan untuk menerima vaksin, di samping berdoa kepada Allah SWT agar 

dikurniakan kesejahteraan, keamanan dan keselamatan daripada ancaman wabak Covid-19. 

 

      Mimbar menyeru para jemaah agar kukuh berpegang kepada aqidah Islamiah berteraskan 

Ahli Sunnah Waljamaah, yang menjadi warisan Rasulullah SAW, sahabat dan tabiin, hingga 

kepada kita hari ini. Jagalah hubungan baik kita dengan Allah SWT dan sesama manusia. 

Makmurkanlah rumah-rumah Allah dengan istiqamah mengerjakan ibadah, terutamanya solat 

fardu berjemaah.  

 

    Mimbar juga mengingatkan para jemaah yang belum menunaikan zakat fitrah, agar segera 

menunaikannya jika berkemampuan. Zakat fitrah ialah pelengkap puasa Ramadan. Jangan 

bertangguh hingga ke saat akhir hingga kita terlupa menunaikannya 

 

 8  بي بى بن بم بز  بر ئي ئنئى ئم ئز ئر ّٰ ِّ  

                                                           
8 Ayat Al-Quran 

اغْفَرْ لَلمُْسْلَمَيَْْ وَالمُْسْلَمَاتَ وَالمُْؤْمَنَيَْْ  اللهّمُّ ، صَلَِ علَََ مُحَمّد  وَعلَََ أ لَ مُحَمّد    اللهّمُّ 

مْ 9والمُْؤْمَناَتَ  يمَْانَ وَالحَْكْْةََ ، وَأَصْلَحْ ذَاتَ بيَنَََْ
ِ
مُ الَْ مْ وَاجْعَلْ فَِْ قُلوُْبََِ َِفْ بيََْْ قُلوُْبََِ  ،وَأَل

تْْمُْ علَََ مَلََّّ رَسُوْلَ الل َِ . اللهّمُّ  .صلى الله عليه وسلموَثبَ سلَم انصَُُْ الَْإ  اللهّمُّ أَعَزّ الَْإسلَم وَالمُْسْلَمَيَْْ

.كَُِ وفِ فلَسَْطَيْ، فَِْ  وَالمُْسْلَمَيَْْ  ادفعَْ عَناِ البَلََء، وَالوَبََء،  اللهّمُّ  مَكََن  وَفَِْ كَُِ زَمَان 

َ  خُصُوصًا ۏَيرُوْس الكُورُونََ، وَالغَلََء، وَالَمحَن، وَالفَتََ، مَا ظَهَرَ  نََ لََ مَنَْاَ وَمَا بطََنَ، عَن ب

ان  عاَمّة  .هَذَا خَاصّة، وَعَن سَائَرَ بلَُْ
 

 

Ya Allah, berkatilah hamba-hamba Mu yang melaksanakan tuntutan zakat dan menghulurkan 

wakaf, kurniai mereka rezeki yang berlipat ganda, serta sucikanlah harta dan jiwa mereka. 

Jauhkanlah golongan fuqara dan masakin daripada kekufuran serta lindungilah mereka 

daripada kefakiran yang berpanjangan. Ya Allah, berilah kami kebaikan serta keberkatan di 

dunia dan di akhirat. Peliharalah kami daripada seksa dan azab api neraka. 

 

Ya Allah, kurniakanlah taufik dan hidayah Mu ke atas Raja kami, Duli Yang Maha Mulia 

Paduka Seri Sultan Perak Darul Ridzuan, Sultan Nazrin Muizzuddin Shah Ibni Almarhum 

Sultan Azlan Muhibbuddin Shah al-Maghfur-lah, dan Raja Permaisuri Perak Darul Ridzuan 

Tuanku Zara Salim serta kerabat diraja dan seluruh rakyat jelata. 

 

نةًَ وَقَناَ عذََابَ الناّرَ  نةًَ وَفَِ الْ خَرَةَ حَس َ نيَْا حَس َ  .رَبنّاَ أ تَناَ فَِ الده
 

 تى تن تم تز تر بي  بى بن بم بزُّ عَبَادَ اَلل، فيََا
 ،ا اَلل العَْظَيَْ يذَْكُرْكُُْ فاَذْكُرُوْ  .َّ ثي ثى ثن ثزثم ثر  تي

َ  ،وَاسْألَوُْهُ مَنْ فضَْلََِ يعُْطَكُُْ  ،وَاشْكُرُوْهُ علَََ نَعَمَهَ يزََدْكُُْ  ، وَاُلل ي كْرُاَلل أَكْبََُ عْلَُّ مَا وَلَََّ

 تصَْنعَُوْنَ.

                                                           
9 Doa Untuk Kaum Muslimin 


